
GOUVÈNÈ CUOMO ANONSE 18 LÒT KONPAYI AP RANTRE NAN START-UP NY 

 
172 Biznis Kounye a ap Patisipe nan START-UP NY, ap Kreye Omwen 4.175 

nouvo djòb epi ap Investi $229.2 Milyon nan Eta New York 

 
Gouvènè Andrew M. Cuomo jodi a te anonse 18 nouvo biznis ap rantre nan START_UP 
NY, pou relokalize oswa agrandi operasyon yo nan tout eta a atravè zòn san taks tou 
nèf ki asosye ak kolèj ak inivèsite piblik. 18 biznis sa yo pran angajman pou yo kreye 
omwen 135 nouvo djòb epi envesti apeprè $10 milyon sou pwochen senkan yo nan 
rejyon Lwès New York, Southern Tier, Central New York, Capital District, Mid-Hudson 
ak Long Island.  
 
“Nan sèlman kèk ane, START-UP NY atire plizyè milye djòb byen peye, ak plizyè 
santèn milyon nan envestisman prive ki soti nan konpayi kap inove nan kominote 
toupatou nan New York,” te deklare Gouvènè Cuomo. “Atravè patenarya ak 
enstitisyon akademik nivo mondyal ak biznis dènye kri, pwogram sa ap ede ranfòse 
ekonomi nou an epi pwodui nouvo kwasans ak opòtinite nan Empire State la.”  
 
Prezidan, PDG ak Komisyonè Empire State Development Howard Zemsky te 
deklare: “Konpayi START-UP sa yo pote nouvo teknoloji kap inove nan sektè endistri 
enpòtab New York epi yo envesti plizyè milyon dola nan kominote lokal toupatou nan 
eta a”. “Ak 172 konpayi kounye a kap patisipe, START-UP NY ap ranfòse ekonomi eta 
a, estimile kwasans ak pwogrè sou kanpis kolèj nou yo epi ap kreye plizyè milye nouvo 
dyòb pou Nouyòkè.” 
 
18 konpayi yo te anonse jodia yo te patwone pa: Alfred University, Albany Medical 
College, Stony Brook University, SUNY Downstate Medical College, SUNY 
Binghamton, SUNY Morrisville ak University at Buffalo. START-UP NY kounye a gen 
angajman avèk 172 konpayi ki pou kreye omwen 4.175 nouvo djòb ak envesti plis pase 
$229.2 milyon nan senk pwochen ane yo nan Eta New York.  
 
“Nou kontan anpil ak dinamik pwogram START-UP Gouvènè Cuomo a pou devlope 
djòb epi kreye okazyon pou Nouyòkè pandan y ap ranfòse aktivite fòmasyon yo pou 
elèv ak pwofesè SUNY,” te deklare Rektè SUNY an, Nancy L. Zimpher. “Kanpis nou 
yo fyè pou yo patisipe nan sikè san rete START-UP NY la nan chak rejyon eta a, epi 
nou kontan akeyi tout nouvo patenè sa yo nan SUNY.” 
 
Biznis yo kap agrandi oswa lokalize nan Empire State la anba START-UP NY pral kreye 

travay nan plizyè endistri enpòtan, tankou teknoloji byo; brasri, etablisman kap fè diven 
ak distiri; manifakti; rechèch ak devlopman nan syans fizik, jeni, syans lavi; ak 
devlopman lojisyèl antanke sèvis ak devlopman lojisyèl. 
 
Biznis ki annaprè yo rantre nan START-UP NY:  

• Atomic Medical Innovations, Inc. 
• Binghamton Surgical Instruments d/b/a Senecka Spine 
• Burgio Health Alliance, LLC 
• ChromaNanoTech, LLC 
• Disease Diagnostic Group, Inc. 
• Empirican Clinical Testing Services, LLC (dba Empirican PRN) 
• Good Nature Brewery, Inc. 
• Histowiz Inc. 
• Indago, LLC 
• iSimulate 
• Letchworth LLC d/b/a Fiducia Solutions 
• Millennial Materials and Devices Inc. 
• Painless 1099, LLC 
• Plum LLC 
• Qoints USA Inc.  
• Sedara, LLC 
• Spherical Block, LLC 
• VOICEITT INC 

 
University at Buffalo – 87 nouvo djòb 
Qoints USA Inc. se yon nouvo konpayi Lojisyèl antanke sèvis (SaaS) ki soti Kanada 
pou agrandi nan NYS. Konpayi an devlope yon depo nan tèt ansanm pou enfòmasyon 
aktivasyon dijital, kap pèmèt vandè konpare rezilta kanpay dijital yo ak pa konpetitè yo 
nan moman an menm. Konpayi an pral ouvri yon mezon santral ameriken, kap kreye 
senk nouvo djòb epi envesti $17.500. 
 
VOICEITT INC- se nouvo konpayi rechèch ak devlopman kap agrandi operasyon li yo 
soti nan peyi Izrayèl. Konpayi an ap devlope yon teknoloji san parèy ki rekonèt vwa kap 
tradui son ki pa klè pou yo vinn pawòl ki fè sans nan moman an menm. Aplikasyon 
lojisyèl yo a, Talkitt, pèmèt yon moun ki gen pwoblèm pou l pale, kominike jan lide l di l 
ak san kontrent kote l ap itilize mwayen pi natirèl li gen nan men lan: pwòp vwa pa l. 
Konpayi izrayelyen an ap pote operasyon devlopman komèsyal li nan Buffalo epi pral 
rantre nan Depatman Pwoblèm Kominikasyon ak Syans Inivèsite a pou kolaborasyon ki 
posib sou rechèch. Konpayi an pral kreye 10 nouvo djòb epi envesti $350.000. 
 
Sedara, LLC se yon konpayi sekirite enfòmasyon ki egziste nan New York kap 
konsevwa, egzekite epi jere solisyon sekirite IT pou biznis. Konpayi an ap agrandi pou 
ofri sèvis yo panse yon lòt jan ak pou reyalize devlopman nouvo pwodui. Konpayi an 
pral kreye senk nouvo djòb epi envesti $110.000. 

Plum LLC se yon konpayi kanadyen kap agrandi nan peyi Etazini. Konpayi an devlope 
yon platfòm lojisyèl ki sèvi pou ede konpayi ak moun kap fè rekritman skrine moun kap 
chèche travay ak yon depistaj konpòtman sikometrik. Konpayi an pral kreye twa nouvo 
djòb epi envesti $16.900. 
 
Empirican Clinical Testing Services, LLC (dba Empirican PRN) se yon konpayi ki 
egziste nan New York kap fonksyone kòm yon rezo rechèch klinik ki gen alatèt li yon 
doktè kap travay pou enskripsyon rapid ak kalite siperyè pasyan pou rechèch nan sektè 
famasi ak aparèy medikal. Empirican PRN ofri yon nouvo solisyon entegre pou 
rekritman sijè, eConsent ak eSource ki alafwa reponn ak nòm FDA ak HIPAA. Konpayi 
an gen yon pwòp sistèm li, Periscope360™. Konpayi an ap agrandi epi devlope nouvo 
vèsyon pwodui a. Konpayi an pral kreye 15 nouvo djòb nèt epi envesti $135.000. 
 
Letchworth LLC d/b/a Fiducia Solutions se yon nouvo konpayi devlopman lojisyèl 
kontabilite kap kite Viriginia pou l relokalize. Premye pwodui li yo, FiduciaSolutions, se 
yon lojisyè evalyasyon kontwòl entèn finansye otomatik ak aplikasyon pou 
amelyorasyon ki fèt espesyalman pou òganizasyon ki pap fè pwofi ak ti biznis. Konpayi 
an pral kreye senk nouvo djòb epi envesti $42.500. 
 
Indago, LLC se yon nouvo konpayi rechèch ak devlopman ki fokis sou kreyasyon 
pwodui SaaS ki baze sou pwòp cloud li. De pwodui SaaS referans pral yon plafòm 
medya pou evenman leve fon sou baz ekip pou òganizasyon ki pap fè pwofi, ak yon 
platfòm pou egzekisyon otomatik deplwaman devlopman sit entènèt pou ti biznis kap 
devlope sit entènèt. Konpayi an pral kreye nèf nouvo djòb epi envesti $30.000. 
 
Disease Diagnostic Group, Inc. se yon nouvo konpayi aparèy medikal ki fokis sou 
devlopman dyagnostik bon mache ki ka sèvi plizyè fwa pou maladi enfeksyon kap bon 
pou dyagnostik nan debi maladi a. Konpayi an sou wout pou jwenn apwobasyon legal 
pou pwodui referans li a, Evalyasyon Rapid Malarya (RAM), yo pral vann sitou nan peyi 
kap devlope kote malarya se yon bagay andemik. Konpayi an fokis tou sou aplikasyon 
teknoloji li a atravè yon aparèy platfòm ki kapab dyagnostike plizyè maladi. Konpayi an 
pral kreye uit nouvo djòb epi envesti $214.000 milyon dola. 
 
Painless 1099, LLC se yon nouvo konpayi antanke sèvis ki soti Virginia kap relokalize. 
Konpayi devlope yon zouti lojisyèl ki konstwi espesyalman pou antreprenè endepandan 
kap resevwa salè 1099 pou otomatize pwosesis mete lajan sou kote a pou peye taks. 
Aplikasyon an konsevwa pou retire lajan nan revni 1099 yon entreprenè endepandan 
anvan l voye otomatikman rès lajan pou depanse a nan kont chèk pèsonèl itilizatè a. 
Konpayi an pral kreye 18 nouvo djòb epi envesti $55.000. 
 
Atomic Medical Innovations, Inc. se yon konpayi Arizona kap devlope yon materyèl 
pou swen blesi ki fèt pou blesi konplike, kwonik ak nan abdomèn. Konpayi a twouve l 
nan faz rechèch ak devlopman, epi li sipoze kòmanse teste pwodui li yo. Kliyan yo se 
lopital ak sistèm kap bay swen sante, tankou pèsonèl klinik ak administratif ki 
responsab pou achte ak sèvi ak pwodui yo itilize pou trete divès kalte blesi kay pasyan 
entèn ak ekstèn. Atomic Medical Innovasyon pral kite Tuscon, Arizona pou l relokalize. 

Konpayi an pral kreye twa nouvo djòb epi envesti $3.500. 
 
Burgio Health Alliance, LLC se yon konpayi nan New York ki devlope lojisyèl platfòm 
sèvis pou ede konpayi ki asire pwòp tèt yo pa monte pri swen sante. Pwototip konpayi 
an pou kounye a twouve l nan tès beta nan de sit tès lokal. Konpayi an pral kreye sis 
nouvo djòb epi envesti $45.000. 
 
Alfred University – 9 nouvo djòb 
Spherical Block, LLC se yon konpayi manifakti nan etap fòmasyon kap kreye yon 
revolisyon nan konstriksyon ak blòk beton ak konsepsyon blòk tou nèf yo itilize pou fè 
bilding lan nèt, san bliye tèt kay. American Concrete Institute (ACI), prensipal gwoup 
komèsyal nan sektè a, rekonèt konpayi an kòm yon Teknoloji Dènye Kri. Konpayi an 
sipoze devlope rapid nan dis ane kap vini yo akòz demand nasyonal ak mondyal. 
Konpayi an pral kreye nèf nouvo djòb epi envesti $1.615.000. 
 
Downstate Medical College – 9 nouvo djòb 
Histowiz Inc. se yon konpayi istoloji ki egziste nan Eta New York kap devlope premye 
bazdone istoloji ki gen ladann done syantifik mondyal kap itilize yon pwodiksyon sou 
entènèt pou tout moun, modèl Lojisyèl antanke sèvis (SaaS). Histowiz trete, entegre, 
koupe ak kolore echantiyon tisi epi mete rezilta yo sou òdinatè pou chèchè byomedikal. 
Rechèch sou kansè depann anpil sou analiz istopatoloji pou dyagnostik, pwonostik ak 
tretman. Sepandan, majorite done istoloji enpòtan yo sere nan achiv prive sou lam vè 
ak disk di lokal, epi yo pa pataje yo anpil. Bazdone imaj kansè konpayi an pap sèlman 
fasilite kolaborasyon an ant syantis ak klinisyen, men tou li pèmèt pwogrè fèt nan 
dekouvèt atravè espwatasyon done istolojik nan diferan laboratwa nan monn lan. 
Konpayi an pral kreye nèf nouvo djòb epi envesti $2.500.000. 
 
Stony Brook University – 8 nouvo djòb 
Millennial Materials and Devices Inc. se yon nouvo konpayi teknoloji modèn ki pral 
fasilite R&D ak komèsyalizasyon teknoloji revètman nanomateryèl tou nèf nan Stony 
Brook University. Konpayi an ap devlope nouvo revètman gwo zòn ak film mens 
nanomateryèl kabòn kòm altènativ pou revètman Indium Tin Oxide (ITO) yo itilize nan 
demonstrasyon ekran touch kapasitiv. Konpayi an pral kreye uit nouvo djòb epi envesti 
$1.020.000 milyon dola. 
 
SUNY Binghamton – 8 nouvo djòb 
ChromaNanoTech, LLC se yon nouvo konpayi kap devlope epi fabrike iltravyolè, tenti 
vizib ak enfra ki konekte ak patikil oksid metal pou filtre sou plan optik longè ond 
prensipal nan aparèy. Pwodui konpayi an pral rantre nan film tèmoplastik nan tanperati 
elve pou tretman fenèt pou yon kras kòb kòm altènativ pou film Solè Pasif. 
ChromaNanoTech, LLC gen yon lisans pou li sèl pou teknoloji kap tann brevè pou vann 
materyèl optik pou aplikasyon solè pasif ak tou pou ekran, soudi ak lazè, ak lòt mache. 
Konpayi an pral kreye senk nouvo djòb nèt epi envesti $360.000. 
 
Binghamton Surgical Instruments d/b/a Senecka Spine se yon nouvo biznis kap 
lanse teknoloji aparèy medikal. Konpayi an ap aplike pou l anrejistre pwòp sistèm fizyon 

atikilasyon vètebral pa yo (vis pedikil) pou notifye Food and Drug Administration an sou 
lentansyon yo gen pou vann yon aparèy medikal (501K Pre-Market Notification). 
Konpayi an ap chèche devlope yon li konplè enplan vètèb, ak lentansyon pou alafen li 
pote manifakti a nan zòn Binghamton. Konpayi an pral kreye twa nouvo djòb epi envesti 
$435.000. 
 
Albany Medical College – 7 nouvo djòb 
isimulate se yon konpayi devlopman lojisyèl Ostralyen kap ouvri yon sikisal ameriken. 
Konpayi an founi sistèm similasyon medikal nivo mondyal. Pwodui konpayi an, ALSi & 
CTGi, opere ak meyè teknoloji mobil nan moman an. Pwodui yo vann nan lemonn bay 
lopital, inivèsite, kolèj medikal ak enfimyè, ak EMS/Depatman Ponpye epi mache 
ameriken an pral nouvo pou konpayi an. Konpayi an pral kreye sèt nouvo djòb epi 
envesti $107.500. 
 
SUNY Morrisville – 7 nouvo djòb 
Good Nature Brewing, Inc. se yon ti brasri ak ba nan Eta New York kap fonksyone 
pou kounye a nan Hamilton, New York. Konpayi a fabrike tout byè natirèl ki fèmante ak 
engredyan lokal epi vann pwodui a angwo, atravè distribitè rejyonal bay detayan nan 
Central ak Northern NY. Konpayi an ap chèche ogmante pwodiksyon epi pral relokalize 
pati brasri operasyon li yo nan yon pwopriyete 10.000 pye kare yo chwazi kòm yon zòn 
san taks kote pwodiksyon ka ogmante. Konpayi an pral kreye sèt nouvo djòb epi envesti 
$2.675.000 
 
Enfòmasyon sou START-UP NY 
START-UP NY founi biznis ki kreye nouvo djòb nan Eta New York okazyon pou yo 
fonksyone 100 pousan san taks pandan 10 ane, kote yo pap peye taks revni eta, taks 
biznis oswa antrepriz eta oswa taks lokal, taks sou lavant, taks sou pwopriyete oswa frè 
franchiz. Konpayi yo te fè patenarya tou avèk enstitisyon edikasyon siperyè ki patwone 
yo, e yo gen kapasite pou jwenn ekspè nan endistri a ak laboratwa rechèch avanse ki 
asosye avèk lekòl yo. 
 
Jiska jounen jodi a 75 lekòl ap patisipe nan START-UP NY, kreye plis pase 456 Zòn ki 
Pa Gen Taks, reprezante plis pase 5 milyon pye kare espas ki pa gen taks pou nouvo 
biznis oswa biznis kap agrandi nan kanpis oswa toupre yo. W ap jwenn chak grenn 
kolèj ak inivèsite plan START-UP NY apwouve nan www.startup.ny.gov. 

